
GOUVÈNÈ CUOMO ANONSE $1.9 MILYON DOLA POU FÈ BILDING YO VINI PI ENÈJI EFIKAS 

 

11 Konpayi te resevwa finansman pou ankouraje nouvo fason pou ekonomize enèji  

 

 

Gouvènè Andrew M. Cuomo jodia te anonse ke 11 konpayi te atribye yon total $1.9 milyon dola nan 

finansman pou eksplore nouvo teknoloji pou ogmante enèji efikas nan bilding Eta New York yo pandan 

lap ede devlope biznis yo nan sektè konstriksyon bilding lan. 

 

“Pozisyon eta nou an antanke lidè nan enèji pwòp depann sou pote nouvo pwogram inove ki pral fè New 

York vin pi vèt,” Gouvènè Cuomo te deklare. “Pwojè tankou sa yo ap redwi itilizasyon enèji nan eta nan 

alafwa bilding komèsyal ak rezidansyèl yo, pouse pou ogmante efikasite ak rezistans nan enfrastrikti nou 

yo. Patenarya ki te anonse jodia pral adrese tout etap nan pwosesis devlopman pwodui a, ede pou 

devlope biznis yo pandan lap redwi nan itilizasyon konbistib fosil.”  

 

Sa a se twazyèmnan nan sis seri finansman nan kad Pwogram Bilding Pèfòman Eta New York Energy 

Research and Development Authority (NYSERDA), ki pral bay yon total $25 milyon jiska 2015. Atravè 

pwogram lan, NYSERDA ap asosye ak fabrikan, syantifik nan rechèch, pwopriyetè bilding, ak jeran 

pwopriyete ki enterese nan devlope ak aplike nouvo teknoloji kap ekonomize enèji kap parèt eki ofri 

pèfomans enèji ak anviwonman amelyore. 

 

Pwogram konpetitif sa a ap chèche pou akselere komèsyalizasyon nouvo teknoloji kap ofri enèji 

amelyore ak pèfòmans anviwonmantal. Finansman pral disponib pandan tout etap yo nan pwosesis 

devlopman pwodui a, soti nan konsepsyon pou rive nan komèsyalizasyon, evalyasyon ak enstalasyon 

teren.  

 

Prezidan ak PDG NYSERDA John B. Rhodes te deklare,”Rechèch bilding sa yo ak pwojè devlopman pral 

stimile ekonomi enèji nan nouvo ak ansyen bilding yo. Pwojè inove sa yo sipòte kalandriye Gouvènè 

Cuomo pou grandi biznis ak kreye nouvo djòb pandan lap redwi konsomasyon enèji nan Eta New York.” 

 

Pwopozisyon yo ki te resevwa finansman ki soti nan etid ak nan travay validasyon konsèp pou pwojè 

devlopman ak demonstrasyon pwodwi. Zòn enterè espesifik te gen ladann materyo ak estrateji 

konstriksyon, sistèm chofaj ak klimatizasyon, ekleraj ak semikondiktè, repons demann ak konstriksyon 

entelijan. 

 

Antite ki te resevwa prim yo se: 

 

Vil New York 

 

Urban Electric Power, New York ($300,000) – UEP ap devlope yon batri entegre zenk-anodik pou travay 

ansanm avèk jesyon platfòm enèji bilding Siemens, avèk objektif pou amelyore jesyon enèji bilding ak 

demnan rediksyon. Nouvo teknoloji batri a pral optimize pousantaj dechaj ak matche chaj konstriksyon 

dinamik pou pi gwo efikasite enèji nan tout bilding lan. 

 

ThinkEco Inc., New York ($100,000) – ThinkEco planifye pou demontre yon tèmosta entelijan ki baze 

sou WiFi pou chanm inite èkondisyone. Kominikasyon san fil la bay yon metòd itilizasyon ki fasil pou 

itilize pou tanperati A/C kòm yon metòd pou bay enèji efikas ak demann repons. 

 

Bluestone RRSI LLC, Fresh Meadows ($300,000) – Bluestone ap desine, bati ak egzamine avantaj kay ki 

bati an beton selilè otoklav ki bati nan nòm standa kay pasif. Bildin yo pral depase nouvo règleman 

FEMA ak lokal ki enkòpore konsepsyon enèji efikas ak dirab. 

 

Kapital Rejyon  

Thermal Solution Resources LLC (TSR), East Greenbush ($223,000) – TSR ap travay sou nouvo metòd 

pou enprime sikwi wo kondiktè dirèkteman sou modil an plastik. TSR ap kolabore avèk Rensselaer 

Polytechnic Institute ak Rochester Institute of Technology pou pote konsepsyon avanse sa nan 

pwodiksyon komèsyal. Nouvo konsepsyon an pral enkòpore eleman enpòtan ak kontwòl san fil pou bay 

a ba pri yon limyè emetè dyòd modil pou bilding ak enstalasyon ekleraj komèsyal yo. Modil LED TSR pral 

ofri ogmantasyon enèji efikas, operasyon fleksib ak enstalasyon fasil a ba pri pou diferan anviwonman 

komèsyal.  

United Semiconductors LLC, Rensselaer ($100,000) – United Semiconductor planifye pou devlope 

teknoloji optik pou itilize avèk LED komèsyal pou redwi tranbleman ak retire bezwen pou yon kondiktè, 

pandan lap bay enèji ak ekonomi eksplwatasyon ki pral mennen nan adopsyon yon mache ki pi elve pou 

limye LED yo.  

 

Vital Vio Inc., Troy ($300,000) – Vital Vio pral enstale, demontre ak evalye limye dezenfeksyon vizib li yo 

ak ekleraj jeneral sistèm ekleraj LED nan Albany-Stratton VA Hospital and Mt. Sinai Medical Center. 

Sistèm dezenfeksyon ekleraj Vital Vio espere pou redwi to enfeksyon yo pran nan lopital ansanm avèk 

amelyore efikasite enèji lopital.  

 

Hudson Valley 

 

Vertex Companies Inc., Kingston ($100,000) – Konpayi Vertex ap envestige potansyèl komèsyal de yon 

zouti trasè chimik ki itilize pou evalye distribisyon lè nan bilding yo. Nouvo trasè sa kapab pran mezi 

rapid nan vantilasyon e li ka mennen nan amelyore efikasite nan nouvo ak nan ansyen bilding yo.  

Integral Building and Design Inc. (IBD), New Paltz ($188,000) – IBD ap demontre yon apwòch pilzyè 

fasèt pou redwi preyokipasyon ki gen rapò a imidite nan kay ki gen gwo renovasyon yo. Pwojè sa pral 

itilize teknoloji inovatif, materyèl ak strateji konstriksyon pou maksimize efikasite enèji pandan lap 

ogmante rezistans kay yo ki anba move tan. IBD pral devlope yon apwòch nòmalize pou pèmèt 

repetisyon nan pwosesis konstriksyon pou ede redwi baryè yo nan mache a pou enplemante renovasyon 

ekonèjetik nan Eta New York.  

 

No peyi a 

 

Clarkson University, Potsdam ($100,000) – Clarkson University ap chèche pou entegre yon kaptè ak 

kontwòl rezo avèk yon sistèm modelizasyon pou kreye yon sistèm ki kapab itilize pou modelize 

konpòtman okipasyon ak ede redwi itilizasyon enèji.  

 

Sant New York 

 

Syracuse University, Syracuse ($100,000) – Syracuse University ap travay sou yon teknoloji etap 

filtrasyon lè senp, avèk objektif pou retire bezwen pou yon sistèm de-filtè pou polyan gaz ak patikil 

polyan nan chofaj ak aplikasyon refwadisman. 

 

Nan tout eta a 

Laboratwa nasyonal Lawrence Berkeley te resevwa $100,000 dola pou rechèch a ba pri, yon brilè a fèb 

emisyon pou demann aparèy pou chofe dlo a gaz natirèl. Brilè senplifye a kapab diminye nan pri 

manifakti yo, ogmante adopsyon mache chofaj a wo efikasite ak kondwi nan ekonomi enèji nan bilding 

Eta New York yo. 

 

Avèk dènye inisyativ sa a, wòl New York kòm yon lidè ak premye motè pou fasone avni enèji rete 

fèmeman anplas. Nan devlope solisyon mache inove, Eta ap delivre angajman Gouvènè Cuomo pou 

transfòme endistri enèji a nan yon sistèm ki pi rezistan, pwòp, a ba pri ak dinamik. Travay avèk Eta, 

sitwayen ak moun yo ki gen enterè nan endistri a, fason yap fè biznis nan New York ap avanse nan yon 

apwòch ki plis baze sou mache desantralize. Sa a vle di prezève anviwonman an, diminye depans enèji 

ak kreye opòtinite pou kwasans ekonomik pou jenerasyon aktyèl la ak pwochen jenerasyon Nouyòkè yo. 

Nan avanse nouvo sistèm ak solisyon enèji sa yo, Nouyòkè yo pral genyen enèji amelyore a ba pri ak 

efikasite san yo pa sakrifye kapasite pou yo viv nan yon anviwonman ki pi pwòp, rezistan ak pi dirab. 

